
Numri i lëndës: 2021:266651 

Datë: 01.12.2023 

Numri i dokumentit:     05001547 

 

P.nr.450/2021   

NË EMËR TË POPULLIT   

   

GJYKATA THEMELORE MITROVICE, DEGA NË VUSHTRRI-Departamenti i Përgjithshëm 

– Divizioni Penal, gjyqtari i vetëm gjykues Ferki Xhaferi, me pjesëmarrjen e praktikantes 

Rejhane Mani në çështjen penale kundër të pandehurit V.Z nga V,  për shkak të veprës penale  

Sulm ndaj personit zyrtar nga neni 402 par. 3 dhe e  lidhur me par. 1 të KPRK-së, duke vendosur 

sipas aktakuzës së Prokurorisë Themelore në Mitrovicë – Departamenti i Përgjithshëm PP.II.nr. 

1923/21 të datës 14.12.2021, pas mbajtjes se shqyrtimit fillestar publik të datë 29.11.2023, në 

praninë e të pandehurit dhe mbrojtësit të tij av.Irfan Zushi, në të njejtën datë, mori dhe shpalli, 

kurse me dt. 01.12.2023 përpiloi këtë:   

  

A  K  T  G  J  Y  K  I M   

  

I PANDEHURI: V.Z, i biri i A dhe H, e gjinisë M, i lindur më ..., me vendbanim në rr. “I.Q”, 

nr..., V, me nr. personal ..., ka të kryer shkollën e mesme, i martuar, prind i katër fëmijëve, 

bashkëpronar i ndërmarrjes ndërtimore “Z...”, i gjendjes së mirë ekonomike, shqiptar, shtetas i 

Republikës së Kosovës.  

Ë SH T Ë   F A J T O R    

 

SEPSE:  Me datën: 12.11.2021, rreth orës 14:15, ne rrugën magjistrale M-P pikërisht afër 

Restorant “P...” në V i pandehuri me dashje e sulmon personin zyrtar dhe atë Drejtorin e 

Drejtorisë se Urbanizimit në komunën e V B.S,  ashtu që derisa i dëmtuari B ishte ne detyre duke 

monitoruar punëtoret ne rrugën e lartcekur ku ishin duke i vendosur disa shenja ne rruge, i 

pandehuri kishte shkuar afër veturës se te dëmtuarit për te biseduar rreth një leje te ndërtimit te 

cilin i pandehuri e kishte ne procedure, e pas kësaj papritmas e kishte godit me grushte ne koke 

dhe fytyre duke i shkaktuar lëndime trupore dhe atë ndrydhje dhe ënjtje te indeve te buta ne 

regjionin e majtë mollëzor te fytyrës, qe si te tilla bëjnë pjese ne dëmtime te lehta trupore me 

pasoja te përkohshme për shëndetin, 

 

Më këtë ka kryer veprën penale Sulm ndaj personit zyrtar nga neni 402 par.3 dhe e lidhur me 

par. 1 të KPRK-së. 

 

 



 Numri i lëndës: 2021:266651 
 Datë: 01.12.2023 
 Numri i dokumentit: 05001547 
 

2 (5)  

   
20
21
:2
81
53
4 

Andaj gjykata në kuptim të neneve 4, 7, 17, 21, 42, 44, 69, 70  dhe nenit 402 par.3 lidhur me par. 

1 te KPRK-se, si dhe në bazë të nenit  364, 452 dhe 462 të KPP-së të pandehurit i shqipton:  

 

Dënim burgu ne kohëzgjatje prej 6 (gjashtë) muaj.  

 

Me pëlqimin e te pandehurit e ne vështrim te dispozitave te nenit 44 te KPRK-së, gjykata te 

pandehurit, dënimin me burg ia zëvendëson me: 

 

DËNIM ME GJOBË 

 

Me te cilin te pandehurit V.Z gjykata i shqipton dënimin me gjobë në shumën prej 2200€  (dymijë 

e dyqind euro), te cilin dënim i pandehuri detyrohet qe ta paguaje ne afatin prej 15 ditësh pas 

plotfuqishmërisë se këtij aktgjykimi.  

 

Nëse i pandehuri nuk do apo nuk mundet ta paguaj gjobën, do ti shndërrohet ne dënim burgu 

duke llogaritur 20€ për një ditë burgim.   

 

Pala e dëmtuar dhe përfaqësuesi me autorizim i palës se dëmtuar kanë heq dorë nga kërkesa 

pasurore juridike.   

 

DETYROHET i pandehuri qe ne emër te shpenzimeve procedurale te paguaj: ne emër te 

paushallit gjyqësor shumen prej 30€ (tridhjetë euro), ne emër te taksës për kompensimin e 

viktimave te krimit shumen prej 20€ (njëzet euro) si dhe në emër të ekspertizës mjeko – ligjore 

shumën prej 20 (njëzet) euro. 

 

Të gjitha këto në afat prej 15 ditësh prej ditës së marrjes së formës së prerë të këtij aktgjykimi 

nën kërcënimin e ekzekutimit të dhunshëm. 

A r s y e t i m 

Pjesa hyrëse e aktgjykimit të arsyetuar  

 

Prokuroria Themelore në Mitrovicë-Departamenti i Përgjithshëm ka ngritur aktakuzën 

PP.II.nr.1923/21 te datës 14.12.2021, kundër te pandehurit V.Z, me vendbanim ne V, për shkak 

te veprës penale Sulm ndaj personit zyrtar  nga neni 402 par.3 dhe e lidhur me par.1 te KPRK-

se. 

 

Gjykata me date 29.11.2023, ka caktuar dhe mbajtur seancën e shqyrtimit fillestar ne këtë çështje 

penale. 

 

Pretendimet e palëve gjatë shqyrtimit fillestar 

  

Në seancën e shqyrtimit fillestar të mbajtur me datë 29.11.2023, pasi që gjyqtari i vetëm gjykues 

e ka njoftuar të pandehurin me të drejtat e tij në këtë çështje penale dhe pasi që është bindur se i 

pandehuri i ka kuptuar udhëzimet e gjykatës, i është dhënë mundësia që të deklarohet lidhur me 

pranimin e fajësisë ku i pandehuri ka deklaruar se e pranon fajësinë në tërësi sipas aktakuzës, i 

ka kërkuar falje te dëmtuarit, dhe ka shtuar se ka qene veprim i çastit dhe se i ka premtuar 

gjykatës se ne te ardhmen nuk do te ndodh me. 

 

Pas pranimit te fajësisë, gjyqtari i vetëm gjykues edhe njëherë e ka njoftuar te pandehurin me 

favoret dhe disfavoret e pranimit te fajësisë dhe me dispozitat e KPRK-se, por edhe pas kësaj i 

pandehuri ka deklaruar se dëshiron ta pranoje fajësinë ne mënyrë vullnetare. 

 

Prokurori i Shtetit i ka propozuar gjykatës qe te pranohet pranimi i fajësisë nga i pandehuri pasi 

qe i njëjti është bere ne mënyrë vullnetare, pa presion, dhe është konsultuar mjaftueshëm me 

avokatin mbrojtës, po ashtu  ka propozuar qe te pandehurin gjykata ta shpalle fajtor dhe ta dënojë 

sipas ligjit duke marre parasysh rrethanat renduese dhe atë dashjen e kryerësit ne kryerjen e 

veprës penale, pasojën e veprës penale, dhe se vepra është kryer ndaj personit zyrtar i cili ka qene 

ne kryerjen e detyrave zyrtare, dhe se si rezultat i veprës i njëjti ka pasur edhe lëndime te lehta 

trupore, dhe i ka propozuar gjykatës  qe pranimin e fajësisë dhe kërkim faljen ti merr si rrethana 

lehtësuese.  

 

Përfaqësuesi i palës se dëmtuar av.Naser Azemi ka deklaruar se nuk e kundërshtojnë pranimin e 

fajësisë, dhe ka shtuar se nuk i bashkëngjiten ndjekjes penale dhe se nuk paraqesin kërkesë 

pasurore-juridike. 

 

I dëmtuari ka deklaruar se pajtohet plotësisht me fjalën e përfaqësuesit te tij, dhe se e kane 

pranuar kërkim faljen nga i pandehuri. 

 

Mbrojtësi i te pandehurit av.Irfan Zushi ka deklaruar se ne te vërtetë ne rast te aktakuzës, gjate 

komunikimeve verbale vije deri te një fërkim fizik ne mes te mbrojturit te tij dhe te dëmtuarit, 

ku i njëjti ka ardhur ne kryerjen e një vepre penale pa planifikim dhe pa paramendje, nga ngarkesa 

ekonomike dhe financiare, si bashkëpronar, si detyrues dhe tatim pagues i rregullt i tatimeve, 

detyrimeve ndaj furnitorëve, detyrimeve ndaj bashkë ndërtuesit për sipërfaqen e kontraktuar, dhe 

me kryesorja ndaj detyrimeve me paga dhe stimulime për punëtoret te punësuar ne kompani apo 

operatorin ekonomik, dhe qe ne disa here ne kërkesë orale, qe te pajiset me leje ndërtimore ka 

ardhur spontanisht edhe te kjo vepër penale. Pranimi i fajësisë nga i pandehuri është bere ne 

mënyrë vullnetare, pa imponim dhe trysni, duke kërkuar falje ndaj organit gjyqësor dhe ndaj 

palës se dëmtuar, dhe duke premtuar se ne te ardhmen do te kontaktoje vetëm me shkresa zyrtare 

me drejtorinë përkatëse e qe drejtoritë janë te obliguara qe ne afat prej 30 ditësh te përgjigjen ne 

mënyrë shkresore, ne kërkesat e paraqitura. E ka informuar gjykatën dhe prokurorinë se me 

vullnet te mire palët ne këtë çështje penale kane rene ne ujdi, me pajtim te plote për atë situate 

qe te debllokohet, njëherit kërkesa e tyre ka qene te legalizohet edhe përmes ndërmjetësuesit te 

licencuar. Ka shtuar se i mbrojturi i tij si bashkëpronar i operatorit ekonomik, te gjitha 

detyrimeve shtetërore dhe ato ndaj punëtoreve, njeherit kryefamiljare, baba i katër fëmijëve, me 

një te kaluar zero kriminale, mbetet ne deklarimin e tij dhe njëkohësisht gjykatës iu ka drejtuar 

me një propozim qe te marr parasysh rrethanat lehtësuese dhe kjo çështje te marr epilogun e vet 

juridik me propozimin qe te behet një shqiptim i dënimit me gjobe ne ato kategori dhe mundësi 

qe gjykata parasheh konform rregullave ligjore. Njëkohësisht gjykatës iu ka drejtuar edhe me 

kërkesë qe shqiptimi i gjobës te ndahet ne rata te mundshme, për shkak se fundi i vitit kalendarik 

dhe ajo fiskal me te cilën detyrohen barazimet ekonomiko-financiare si pasqyrat financiare dhe 

detyrimet ndaj tatimet dhe ato ndaj furnitorëve dhe punëtorëve e qe do te ndikojnë ne buxhetin 

e ndërmarrjes dhe atij personal. Ne fund e ka falënderuar gjykatën ne rast te pranimit te fajësisë 

dhe palës se dëmtuar qe ka rene ne mirëkuptim dhe ka firmosur personalisht ujdinë e arritur.  

 

Vlerësimi i gjykatës lidhur me plotësimin e kushteve për pranimin e fajësisë  

 

Gjykata, duke vlerësuar pranimin e fajësisë nga ana e të pandehurit ka gjetur se pranimi i fajësisë 

është në pajtim me nenin 242 të KPPRK-së, kjo pasi që i pandehuri e ka kuptuar natyrën dhe 

pasojat e pranimit të fajësisë, se pranimi i fajësisë bëhet vullnetarisht nga i pandehuri, se pranimi 

i fajësisë mbështetet në faktet e çështjes që përmban aktakuza, se aktakuza nuk përmban ndonjë 

shkelje të qartë ligjore ose gabime faktike, që do të bënin të pamundur që gjykata të bëjë 

vlerësimin e pranimit të fajësisë nga ana e të pandehurit.  

 

Provat e vlerësuara nga gjykata 

 

Gjykata pranimin e fajësisë nga i pandehuri e ka vlerësuar ne kuptim te dispozitave te nenit 326 

te KPP-se, dhe ka konkluduar se janë përmbushur kushtet ligjore qe pranimi i fajësisë te 

aprovohet nga ana e gjykatës. Gjykata ka pranuar deklarimin mbi fajësinë nga i pandehuri sepse 

ky pranim i fajësisë është i mbështetur edhe ne provat te cilat gjinden në shkresat e lëndës dhe 

atë: Akt ekspertimi mjeko ligjor i datës 08.12.2021; Raport fillestar i incidentit i datës 

12.11.2021; Raport informues hetimor i datës 12.11.2021; Procesverbal i marrjes ne pyetje për 

viktimën i datës 12.11.2021; Raporti i mjekut ne spitalin ‘Sheikh Zayed’ i datës 12.11.2021; 

Procesverbal i marrjes ne pyetje për te dyshuarin i datës 12.11.2021. 

 

Gjendja faktike e vërtetuar  

 

Bazuar në të lartcekurat, gjyqtari i vetëm gjykues ka vërtetuar këtë gjendje faktike, se i pandehuri 

me dashje ka kryer veprën penale Sulm ndaj personit zyrtar  nga neni 402 par.3 dhe e lidhur me 

par.1 të KPRK-së, në kohën, vendin dhe mënyrën e përshkruar si në dispozitiv të këtij 

aktgjykimi. 

 

Në nenin 402 par.1 të KPRK –së është parashikuar se formën themelore të veprës penale Sulm 

ndaj personit zyrtar e kryen: “Kushdo që sulmon ose kanoset seriozisht se do ta sulmojë personin 

zyrtar, apo personin i cili ndihmon në kryerjen e detyrave zyrtare, në lidhje me detyrat zyrtare, 

dënohet me burgim prej tre (3) muaj deri në tre (3) vjet”, ndërsa paragrafi 3 i këtij neni me te 

cilin ngarkohet i pandehuri V.Z si forme e kualifikuar e kësaj vepre penale përcakton se “Nëse 

vepra penale nga paragrafi 1. i këtij neni rezulton me lëndim të lehtë trupor të personit zyrtar apo 

ndihmësit të tij ose përfshin kanosje për përdorimin e armës apo mjetit të rrezikshëm, kryesi 

dënohet me burgim prej gjashtë (6) muaj deri në pesë (5) vjet”, elemente këto të figurës së kësaj 

vepre penale që janë përmbushur tërësisht në këtë çështje penale. 

Andaj, duke u bazuar në të lartcekurat dhe faktin se pranimi i fajësisë nga ana e të pandehurit 

është në përputhje me të gjitha provat në shkresat e lëndës, gjykata ka vendosur që të pandehurin 

ta shpallë fajtor për kryerjen e veprës penale Sulm ndaj personit zyrtar nga neni 402 par.3 lidhur 

me par.1  të KPRK-së, ngase veprimet e të njëjtit përmbajnë të gjitha tiparet e veprës penale dhe 

se për të njëjtat është edhe penalisht përgjegjës. 

 

Gjetjet e gjykatës lidhur me llojin dhe lartësinë e dënimit 

Kodi Penal i Republikës së Kosovës për veprën penale Sulm ndaj personit zyrtar nga neni 402 

par.3 lidhur me par.1 të KPRK-së, ka paraparë dënimin me burgim prej gjashte (6) muaj deri ne 

pese (5) vjet. 

 

Me rastin e caktimit të llojit dhe lartësisë së dënimit gjykata duke u bazuar në dispozitat e nenit 

38, 69 dhe 70 të KPRK-së,  gjykata ka marrë parasysh rrethanat lehtësuese si pranimin e fajësisë 

nga i pandehuri, keqardhjen e shprehur nga ana e të pandehurit,  kërkim faljen e te pandehurit 

ndaj te dëmtuarit dhe pranimin e kërkim faljes nga i dëmtuari. Kurse sa iu përket rrethanave 

renduese gjykata mori parasysh shkallën e përgjegjësisë penale, dhe intensitetin e rrezikimit apo 

dëmtimit të vlerës së mbrojtur. 

 

Arsyet lidhur me shpenzimet e procedurës, kërkesën pasurore juridike dhe kompensimin    e 

viktimave të krimit 

Vendimin lidhur me kërkesën pasurore – juridike, gjykata e morri në bazë të nenit 460 të KPPK-

së. 

 

Vendimin mbi shpenzimet e procedurës penale gjykata e mori në bazë të nenit 449 dhe nenit 453 

par.1 të KPP-së, ndërsa vendimin për taksën e kompensimit të viktimave të krimit gjykata e mori 

në bazë të nenit 39 par.3 pika 3.1 të Ligjit nr. 05/L-36 për Kompensimin e Viktimave të Krimit. 

 

Nga të lartcekurat e bazuar në nenin 364 të KPP-së, gjykata vendosi si në dispozitiv të këtij 

aktgjykimi. 

GJYKATA THEMELORE  MITROVICË DEGA NË VUSHTRRI 

Departamenti i Përgjithshëm – Divizioni Penal 

P.nr. 450/21 datë 01.12.2023 

 

Procesmbajtësja-praktikantja                                                    Gjyqtari i vetëm gjykues  

    Rejhane Mani                                                          Ferki Xhaferi 

                                                           

                                     

 

 

KËSHILLË JURIDIKE: Kundër këtij aktgjykimi është e lejuar e drejta në ankesë në afat prej 30 

ditësh nga dita e marrjes, Gjykatës së Apelit në Prishtinë nëpërmes kësaj gjykate në kopje të 

mjaftueshme. 

